
Дьарык  сыала: оонньуу  ненуе  кыра  саастаах  о5олорго  тыл  сайдыытын
дьо5урдарын чинэтии.

Соруктара: - о5ону оонньууга ке5улээhин

- толкуйдуур дьо5уру сайыннарыы

- санарар аппараты эрчийии

- оонньуу кэмигэр септеехтук тыыныыны ситиhии

- «у» дор5оону куолаhы уларытан санарары уерэтии

- «у» дор5оону чуолкайдык санарарга эрчийии

- дьарыктан о5олор дуоhуйууну ылалларын ситиhии.

- Иккилии буолан сиэттиhэн турарга уерэтии

Туттуллар матырыйааллар: 

- хатын мастар (бэйэ оноhуга)

- сайынны муузука

- кэ5э этэр муузука

- сайынны уруhуйдаах хартыыналар

- сардана сибэккилэр (бэйэ оноhуга)

- араас дьуhуннээх лыахтар (бэйэ оноhуга)

- манан дьуhуннээх былаахтар (бэйэ оноhуга)

- булчут танаhа

- куобах ойуулаах бэргэhэлэр

- кулумурдэс еннеех меhееччук, иhигэр ынах, бере, бетуук, куоска
оонньуурдардаах.

- куех оттор (бэйэ оноhуга)



1 этап. Санарар аппараты эрчийии.

Кэпсээн  ненуе  о5о  тылын сайыннарыы.  Баспытаатал  о5олорго кэпсээн
кэпсии-кэпсии тылын эрчийэн кердерер, о5олор утуктэллэр.

Баспытаатал:

- Тылчааммыт сарсыарда уhуктаат туннугун арыйбыт уонна таhырдьаны
енейен кербут, керде5унэ о5олор хачыаллыы а5ай сылдьаллар  эбит. Онуоха
тылчааммыт ыксаан тииhин сууна барбыт, бастаан уеhэ тииhин сууммут, онтон
аллара тииhин. Ол кэнниттэн барыанньа уонна блины сиэбит. Таhырдьа тахсан
сиэбиттэн лаппаахытын хостоон баран о5олору кытта кумахха оонньообут. Ол
оонньуу  олорон  окко ба5а  ыстана  сылдьарын  кербут  уонна  атыгар  ыстана
олороот  куулэйдии  барбыт,  бастаан  ата  хааман  барбыт,  онтон  суурбут.  Ол
сылдьан чаhытын кереет дьиэтигэр теннен кэлбит. Маладьыастар, бары сепке
онордугут.

2 этап. Сайынны дьыл кэмигэр киирии.

Баспытаатал:

            Таhырдьа тымныйар,

            Хаар туhэр

            О5олор халыннык танналлар,

            Салаасканан хатааhылыыллар.

-  О5олоор,  билигин  дьыл  кэмэ  ханныгый?  («Кыhын»-дииллэр  о5олор).
Саамай  сеп,  билигин  дьыл  кэмэ  –  кыhын.  Онтон  о5олоор,  ханнык  дьыл
кэмигэр  сетуелууллэрий?  Сибэкки  хомуйалларый?  («Сайын»-диэн
эппиэттииллэр  о5олор).  Саамай  сеп,  маладьыастар,  сепке  эппиэттээтигит.
О5олоор, сайын биhиэхэ куулэйдии кэлэ сылдьарын ба5ара5ыт дуо? («Аhаа,
ба5арабыт»).  Оччо5о  билигин  бастаан  сиэттиhэн  баран  харахпытын  симэн
кэтэhэн турабыт.

Сайынны  муузука  тыаhаан  барар,  чыычаахтар  ыллаан  са5алыыллар,
уеннэр-кейуурдэр  тыастара  иhиллэн  барар.  Сайынны хатын  мастар  белеххе
ууруллаллар,  сайынны хартыыналар  ыйаналлар,  сардаана  сибэккилэри  куех
отторго туруораллар.

Баспытаатал:



- Сайыммытыгар тиийэн эрэбит. Харахпытын аргыый арыйабыт. Истин
эрэ,  чыычаахтар  ыллыыллар,  кун  кербут,  сибэккилэр  тыллыбыттар,  сып-
сылаас буолбут. Сайыммыт кэлбит.

3 этап. Оонньуу ненуе септеехтук тыыныы.

Баспытаатал:

- Биhиги бугун сепке санара уерэнэрбитигэр муннубутунан салгын ылан
баран  айахпытынан  таhаарарбытыгар  бу  араас  еннеех  лыахтары  кетутэ
сатыахпыт.  Бастаан  салгыны  муннубутунан  ылабыт  (о5олор  утуктэллэр),
онтон айахпытынан салгыммытын таhаараары бу лыахтары кетутуе5ун эрэ!
(о5олор  уерэ-кете,  оонньуу  лыахтары  сепке  муннуларынан  салгын  ылан
кетутэллэр).  Сеп,  маладьыастар,  лыахтарбыт  ыраах  да  ыраах  кетен  бара
турдулар.

4 этап. Оонньуу ненуе «У» дор5оону куолаhы уларытан санарары
ситиhии.

Хас биирдии о5о5о манан былаах тунэтиллэр.

Баспытаатал:

-  О5олоор,  тыал  буола  сууруулээх оонньууну  оонньуубут  дуо?  («Аhаа,
оонньуохха»). Чэ, эрэ тыал туспут, кууhурэн испит,  сууруехэйин эрэ уонна
ууу-уу диибит (о5олор утуктэллэр). Тыалбыт кууhурбут, тургэнник суурэбит
уонна  куускэ  уууу-уууу!!  диибит  («Уууу-уууу!!-дииллэр  о5олор,  тургэнник
суурэ-суурэ). Арай тыалбыт бытаарбыт, биhиги эмиэ бытаарабыт, санарарбыт
эмиэ  аччыыр  («Уу-уу»-диэн  о5олор  аргыый  санараллар,  бытааннык  суурэ
-суурэ). Онтон тыалбыт эмиэ кууhурэн барар, (о5олор суурэн бараллар уонна
саналара улаатар: «Ууууу-уууу!!). Ол кэнниттэн тыалбыт эмиэ аччаан барар
(о5олор оонньууну ейдеебуттэрин кердереллер). 

Баспытаатал:

-  О5олор,  аны  тыа5а  куулэйдии  барыаххытын  ба5ара5ыт  дуо?  («Аhаа,
ба5арабыт»).  Бастаан иккилии буолан сиэттиhэбит (О5олор иккилии буолан
сиэттиhэллэр).

О5олор уонна баспытаатал тыа устун куулэйдии сырыттахтарына эмискэ
муузука ненуе «Ку-ку, ку-ку!»-диир, о5олор соhуйаллар.

Баспытаатал: 

-Иhиттигит  дуо,  о5олор,  ити  туох  этэрий?(«Кэ5э»-диэн  эппиэттииллэр
о5олор). Маладьыастар, сепке эттигит. Биhиги эмиэ кэ5э курдук ку-ку диэ5ин



эрэ  («Ку-куук,  ку-ку,кук-куук»-дииллэр  о5олор).  Маладьыастар,  кэ5эбит
кукулуу-кукулуу кетен бара турда. Чэ, эрэ о5олоор, сайыммыт биhиэхэ кэлэн
куулэйдээн  биhигини  сэргэхситтэ,  оонньоотто  а5ай  дии?  («Аhаа»-дииллэр
о5олор),  аны  кини  быраhаайдаhар  кэмэ  кэллэ,  керсуеххэ  диэри  ди’5ин  эрэ
сайынна  («Керсуеххэ  диэри»-дииллэр  о5олор).  Аны  сиэттиhэн  баран
харахпытын симэбит уонна кэтэhэбит, кыhыммыт айаннаан, чугаhаан иhэр.

Сайынны  хартыыналар,  сардаана  сибэккилэр,  хатыннар,  куех  оттор
ылыллаллар.

Баспытаатал:

-Харахпытын арыйабыт, кыhыммыт теттеру тиийэн кэллэ,  таhырдьабыт
тымныы, о5олор халыннык танналлар, салаасканан сырылыыллар.

5 этап. «У» дор5оону чуолкайдык санарарга эрчийии.

Баспытаатал  о5олору  олоппоско  олордор  уонна  кулумурдэс  еннеех
меhееччук а5алар.

Баспытаатал:

-О5олоор, бу меhееччук иhигэр туох баарын билиэххитин ба5ара5ыт да?
(«Аhаа, ба5арабыт»-дииллэр о5олор).

О5олор  биирдиилээн  кэлэн  илиилэрин  уган  ына5ы,  бетуугу, куосканы,
берену  таhаараллар  уонна  хайа  кыыл  хайдах  ньаа5ыныырын,  улуйарын,
хаhытыырын утуктэн кердереллер.  Холобур:  куоска –мяу, ынах-муу, бетуук-
кукареку, бере-уу-уу.

6 этап. «Куобахтар уонна булчут»-хамсаныылаах оонньуу.

Баспытаатал:

-О5олоор,  «Куобахтар  уонна  булчут»  оонньууну  оонньуоххутун
ба5ара5ыт? («Аhаа, ба5арабыт»-дииллэр о5олор).

О5олор  куобах  ойуулаах  бэргэhэ  кэтэллэр  уонна  тыа5а  ыстаналаан
оонньуу  сырыттахтарына  эмискэ  булчут  кэлэн  иhэрин  истэн  дьиэлэригэр
суурэн  кэлэн  киирэн  хаалаллар.  Булчут кэлэн  куобахтары кердеен  керер да
сылайан  уутээнигэр  сынньана  барар,  ол  бириэмэ5э  куобахтар  эмиэ  тахсан
оонньууллар, ыстаналыыллар.

        Оонньуу хаста да хатыланар.

Бу  оонньуу  олус  бэhиэлэй,  о5олор  дуоhуйа  суурэллэр.  Тумугэр  булчут
биир да куоба5ы туппакка дьиэлиир.



7 этап. Тумук

Баспытаатал о5олортон бугун тугу гыммыттарын туhунан ыйытар, о5олор
тугу  себулээбиттэрин  кэпсииллэр.  Баспытаатал  о5олор  дьарыкка  учугэйдик
кыттыбыттарын бэлиэтиир уонна махтанар.

       


